
Gostujuće predavanje predsjednika Uprave Nove banke  

studentima Lauder Business School u Beču 
 

 
Poslovni rezultati Nove banke, koju karakterišu izuzetna efikasnost i pozitivni trendovi rasta, 
kapitalizacije i likvidnosti, privukli su pažnju i van granica regiona, pozicionirajući Banku kao 
jedan od najznačajnijih primjera uspješne transformacije poslovanja.  
 
U okviru predmeta Supply Chain Management na LBS-u, predsjednik Uprave Nove banke 
Siniša Adžić i član Uprave Nove banke Boris Dragić održali su gostujuće predavanje za studente 
master programa International Management and Leadership. 
 
Predavanje je bilo fokusirano na uspješnu transformaciju poslovanja Nove banke u periodu od 
2020. do 2025. godine, sa fokusom na elemente strateškog upravljanja, izgradnju 
odgovarajućeg okruženja za radnike i izazove liderstva u savremenom bankarskom sektoru. 
Studenti su imali priliku da saznaju kako se odvija proces transformacije finansijske institucije, 
kako se upravlja promjenama u dinamičnom tržišnom okruženju, kao i kako se balansiraju 
tehnološki razvoj, organizacione promjene i ljudski aspekt poslovanja. 
 
"Bila mi je velika čast da studentima iz različitih dijelova svijeta, na poziv gospodina Yaroslava 
Shymanskyija, predavača na Lauder Business School, predstavim razvojni put i transformaciju 
Nove banke. Posebno mi je zadovoljstvo što smo imali priliku da podijelimo iskustva o tome 
kako se kroz jasnu strategiju, ulaganje u ljude, promjenu organizacione kulture i fokus na 
korisnika može napraviti snažna poslovna transformacija čak i u veoma izazovnim tržišnim 
okolnostima. Vjerujem da su upravo razmjena iskustava i povezivanje poslovne prakse sa 
akademskim okruženjem važni za razvoj novih generacija lidera, a Nova banka će uvijek 
podržavati inicijative koje podstiču znanje, otvoren dijalog i međunarodnu saradnju“, izjavio je 
predsjednik Uprave Nove banke Siniša Adžić. 
 
Predavanje je organizovao g. Yaroslav Shymanskyi, predavač na predmetu Supply Chain 
Management, u okviru master programa International Management and Leadership. 
 
"Studenti su na predavanje reagovali sa istinskim oduševljenjem, a njihova angažovanost 
učinila je ovu posjetu još značajnijom. Međutim, suština je mnogo dublja: posao se ne odnosi 
prvenstveno na mašine, brojeve ili procese. Radi se o ljudima. Izgradnja okruženja u kojem ljudi 
mogu da rade smislen posao, razvijaju se i pronalaze zadovoljstvo u onome što rade nije 
idealizam, to je stvaran i ostvariv standard. Nova banka je dokaz za to i to je ono što je ovaj 
susret učinilo vrijednim održavanja", izjavio je profesor Yaroslav Shymanskyi. 
 
Lauder Business School je međunarodno akreditovani univerzitet primijenjenih nauka u Beču, 
specijalizovan za poslovno obrazovanje. Akreditovan od strane AQ Austrije i američkog 
ACBSP-a, njene diplome su priznate u evropskim i američkim okvirima visokog obrazovanja. 
Studenti iz više od 47 zemalja studiraju u potpunosti na engleskom jeziku, stvarajući jedno od 
međunarodno najraznovrsnijih okruženja za učenje u regionu, sa nastavnim planom i 
programom koji dosljedno povezuje akademsko znanje i profesionalnu praksu. 

Kampus univerziteta nalazi se u istorijskom bečkom okrugu Döbling, u okruženju povezanom 
sa nasljeđem porodice Rothschild, što dodatno doprinosi jedinstvenom spoju istorije, 
međunarodnog okruženja i savremenog poslovnog obrazovanja. 
 
Ova vrsta saradnje pruža studentima mogućnost da, pored teorijskih znanja, steknu direktan 
uvid u realne poslovne transformacije i iskustva lidera iz regionalnog finansijskog sektora, 
potvrđujući značaj povezivanja međunarodnog akademskog okruženja sa savremenim 
poslovnim svijetom. 
 


